ЎЗБЕКИСТОН РЕСПУБЛИКАСИ 

ВАЗИРЛАР МАҲКАМАСИНИНГ

ҚАРОРИ

08.07.1998 й.

N 286

Ҳужжатнинг рус тилидаги 

матнига қаранг

СУҒУРТА ФАОЛИЯТИНИ ДАВЛАТ 

ТОМОНИДАН ТАРТИБГА СОЛИШ 

ЧОРА-ТАДБИРЛАРИ ТЎҒРИСИДА

Мазкур Қарорга қуйидагиларга мувофиқ ўзгартиришлар киритилган

ЎзР ВМ 19.05.2000 й. 193-сон Қарори,

ЎзР ВМ 27.11.2002 й. 413-сон Қарори,

ЎзР ВМ 10.11.2006 й. 235-сон Қарори

Суғурта соҳасидаги муносабатларнинг давлат томонидан тартибга солиниши мақсадларида ва "Суғурта" фаолияти тўғрисида"ги Ўзбекистон Республикаси Қонунига мувофиқ Вазирлар Маҳкамаси ҚАРОР ҚИЛАДИ: (ЎзР ВМ 27.11.2002 й. 413-сон Қарори тахриридаги муқаддима), (Олдинги тахририга қаранг)

1. Ўзбекистон Республикаси Молия вазирлигига давлат суғурта назорати функцияси юклансин.

Ўзбекистон Республикаси Молия вазирлиги ҳузурида республика молия органлари ходимларининг умумий сони доирасида 15 нафардан иборат Суғурта назорати давлат инспекцияси ташкил этилсин.

Суғурта назорати давлат инспекцияси ходимларига Вазирлар Маҳкамасининг 1992 йил 11 февралдаги 59-сон қарорига 4-иловага мувофиқ молия ва назорат-тафтиш органлари ходимларига белгиланган иш стажи учун бир марталик мукофотлаш шартлари жорий қилинсин.

2. Қуйидагилар:

Суғурта назорати давлат инспекцияси аппарати тузилмаси 1-иловага мувофиқ;

Ўзбекистон Республикаси Молия вазирлиги ҳузуридаги Суғурта назорати давлат инспекцияси тўғрисидаги Низом 2-иловага мувофиқ тасдиқлансин.

3. Белгилансинки:

Ўзбекистон Республикаси ҳудудида фаолият кўрсатувчи суғурта ташкилотлари уч ой муддатда Ўзбекистон Республикаси Молия вазирлигида қайта рўйхатдан ўтишлари шарт;

Ўзбекистон Республикаси Молия вазирлигининг суғурта фаолияти масалалари бўйича ўз ваколатлари доирасида чиқарилган норматив ҳужжатлари давлат бошқарув органлари, юридик шахслар, юридик шахслар бирлашмалари томонидан бажарилиши мажбурий ҳисобланади;

Суғурта назорати давлат инспекцияси бошлиғи лавозимига кўра Ўзбекистон Республикаси Молия вазирининг ўринбосари ҳисобланади.

4. Вазирлар Маҳкамасининг "Ўзбекистон Республикаси Молия вазирлиги ҳақидаги Низомни тасдиқлаш тўғрисида" 1992 йил 23 ноябрдаги 553-сон қароририга 3-иловага мувофиқ ўзгартириш ва қўшимчалар киритилсин.

5. Тошкент шаҳар ҳокимлиги Ўзбекистон Республикаси Молия вазирлиги ҳузуридаги Суғурта назорати давлат инспекциясини жойлаштириш учун Тошкент шаҳар, Мустақиллик майдони, 5-уйдаги маъмурий бинодан қўшимча хизмат хоналари ажратсин.

6. Мазкур қарорнинг бажарилишини назорат қилиш Ўзбекистон Республикаси Бош вазирининг ўринбосари Б. С. Ҳамидов зиммасига юклансин.

Вазирлар Маҳкамасининг Раиси                                       И. Каримов

Вазирлар Маҳкамасининг 

1998 йил 8 июлдаги 

286-сон қарорига 

1-ИЛОВА 

Ўзбекистон Республикаси Молия вазирлиги ҳузуридаги 

Суғурта назорати давлат инспекцияси аппаратининг

ТУЗИЛМАСИ

	Лавозим


	Ходимлар сони



	Суғурта назорати давлат инспекцияси бошлиғи


	1

	Иш юритувчи-инспектор


	1

	Юрист


	1

	Суғурта фаолиятини лицензиялаш ва назорат қилиш бўлими

(ЎзР ВМ 27.11.2002 й. 413-сон Қарори тахриридаги бўлим номи)



	Давлат инспекцияси бошлиғининг ўринбосари - бўлим бошлиғи


	1

	Бўлим бошлиғининг ўринбосари


	1

	Бош мутахассис


	1

	Етакчи мутахассис


	2

	1-тоифали мутахассис


	1

	Жами


	6

	Суғурта фаолияти услубиёти бўлими



	Бўлим бошлиғи


	1

	Бош мутахассис


	2

	Етакчи мутахассис


	2

	1-тоифали мутахассис


	1

	Жами


	6

	Ҳаммаси


	15


Вазирлар Маҳкамасининг 

1998 йил 8 июлдаги 

286-сон қарорига 

3-ИЛОВА 

Вазирлар Маҳкамасининг "Ўзбекистон Республикаси 

Молия вазирлиги ҳақидаги Низомни тасдиқлаш тўғрисида"

1992 йил 23 ноябрдаги 553-сон қарорига киритиладиган 

ЎЗГАРТИРИШ ВА ҚЎШИМЧАЛАР

Ўзбекистон Республикаси Молия вазирлиги ҳақидаги Низомнинг:

а) 8-банди олтинчи хат бошидан кейин қуйидаги мазмундаги хат боши билан тўлдирилсин:

"суғурта муносабатлари барча қатнашчиларининг ҳуқуқлари ва қонуний манфаатларини таъминлаш мақсадида Ўзбекистон Республикаси ҳудудидаги суғурта ташкилотлари фаолиятини назорат қилиш";

б) 9-банди ўн тўртинчи хат бошидан кейин қуйидаги мазмундаги хат бошилар билан тўлдирилсин:

"суғурта ташкилотларининг молиявий барқарорлигини, шунингдек улар томонидан суғурта тўғрисидаги қонун ҳужжатлари талабларига риоя қилинишини назорат қилади;

суғурталовчилар (қайта суғурталовчилар)нинг ягона давлат реестрини юритади";

в) 10-банди ўн бешинчи хат бошидан кейин қуйидаги мазмундаги хат боши билан тўлдирилсин:

"суғурта ташкилотлари учун мажбурий бўлган иқтисодий нормативларни белгилаш ва уларга риоя қилинишини текшириш".

